
150. [Alfonso VI no acepta Bavieca como regalo; el Cid sala para Valencia; las justas toman
lugar en Carrién; Pero Bermudez vence a Fernando]

El rey al¢o la mano, la cara se santigo,
-Yo lo juro par Sant Esidro el de Ledn,
que en todas nuestras tierras non ha tan buen varon.-
Mio Cid en el cavallo adelant se llegd,fue besar la mano a so sefior Alfonso,
-Mandastesme mover a Bavieca el corredor,
€n moros nhi en cristianos otro tal non ha oy,
yo vos le do en don, mandédesle tomar, sefior.-
Essora dixo el rey, -D'esto non he sabor,
si a vOs le tolliés el cavallo, no havrié tan buen sefior.
Mas atal cavallo cum ést pora tal commo vds,
pora arrancar moros del canpo e ser segudador,
quien vos lo toller quisiere, nol' vala el Criador,
ca por vos e por el cavallo ondrados somos nos.-
Essora se espidieron e luegos' partio la cort.
El Campeador a los que han lidiar tan bien los castigo,
-Ya Martin Antolinez e vos, Pero Vermuez
e Muiio Gustioz, firmes sed en campo a guisa de varones,
buenos mandados me vayan a Valengia de vos.-
Dixo Martin Antolinez, -¢Por qué lo dezides, sefior?
Preso avemos el debdo e a passar es por nos,
podedes oir de muertos, ca de vengidos no.-
Alegre fue d'aquesto el que en buen ora nagig,
espidios' de todos los que sos amigos son,
mio Cid pora Valengia e el rey pora Carrion.

Las tres semanas de plazo todas complidas son.
Felos al plazo los del Campeador,
cunplir quieren el debdo que les mando so sefior,
ellos son en poder del rey don Alfonso el de Ledn,
dos dias atendieron a ifantes de Carrion.
Mucho vienen bien adobados de cavallos e de guarnizones,
e todos sus parientes con ellos son,
que si los pudiessen apartar a los del Campeador,
que los matassen en campo por desondra de so sefior.
El cometer fue malo, que lo 4l no s'enpeco,
ca grand miedo ovieron a Alfonso el de Ledn.
De noche belaron las armas e rogaron al Criador.
Trogida es la noche, ya quiebran los albores,
muchos se juntaron de buenos ricos omnes
por ver esta lid, ca avién ende sabor,
demads sobre todos i es el rey don Alfonso,
por querer el derecho e non consentir el tuerto.
Yas' metién en armas los del buen Campeador,
todos tres se acuerdan, ca son de un sefior.



En otro logar se arman los ifantes de Carrion,
sediélos castigando el conde Gargi Ordoriez.
Andidieron en pleito, dixiéronlo al rey Alfonso,
que non fuessen en la batalla las espadas tajadores
Colada e Tizon, que non lidiassen con ellas los del Canpeador,
mucho eran repentidos los ifantes por quanto dadas son,
dixiérongelo al rey, mas non ge lo conloyo,

-Non sacastes ninguna quando oviemos la cort,

si buenas las tenedes, pro abran a vos,

otrossi faran a los del Canpeador.

Levad e salid al campo, ifantes de Carrion,

huebos vos es que lidiedes a guisa de varones,

que nada non mancara por los del Campeador.

Si del campo bien salides, grand ondra avredes vos,
e si fuéredes vengidos, non rebtedes a nos,

ca todos lo saben que lo buscastes vos.-

Ya se van repintiendo ifantes de Carrion,

de lo que avién fecho mucho repisos son,

no lo querrién aver fecho por quanto ha en Carrion.
Todos tres son armados los del Campeador,

ivalos ver el rey don Alfonso,

dixieron los del Campeador,

-Besdamosvos las manos commo a rey e a sefior,
que fiel seades oy d'ellos e de nds,

a derecho nos valed, a ningtin tuerto no.

Aqui tienen su vando los ifantes de Carrion,

non sabemos qués' comidran ellos o qué non,

en vuestra mano nos metié nuestro sefior,
tenendos a derecho, por amor del Criador.-

Essora dixo el rey, -D'alma e de coragon.-
Aduzenles los cavallos, buenos e corredores,
santiguaron las siellas e cavalgan a vigor,

los escudos a los cuellos que bien blocados son,

en mano prenden las astas de los fierros tajadores,
estas tres langas traen sefios pendones,

e derredor d'ellos muchos buenos varones.

Ya salieron al campo do eran los mojones.

Todos tres son acordados los del Campeador

que cada uno d'ellos bien fos ferir el so.

Fevos de la otra part los ifantes de Carrion,

muy bien aconpafnados, ca muchos parientes son.
El rey dioles fieles por dezir el derecho e al non,
que non varagen con ellos de si o de non.

Do sedién en el campo fablé el rey don Alfonso,
-Oid qué vos digo, ifantes de Carrion,

esta lid en Toledo la fiziérades, mas non quisiestes vos.
Estos tres cavalleros de mio Cid el Campeador

yo los adux a salvo a tierras de Carrion,



aved vuestro derecho, tuerto non querades vos,

ca qui tuerto quisiere fazer, mal ge lo vedaré yo,
en todo mio reino non avra buena sabor.-

Ya les va pesando a los ifantes de Carrion.

Los fieles e el rey ensefiaron los mojones,
libradvanse del campo todos aderredor,

bien ge lo demostraron a todos seis cOmmo son,
que por i serié vengido qui saliesse del mojon.
Todas las yentes esconbraron aderredor,

mas de seis astas de langas que non llegassen al mojon.
Sortedvanles el campo, ya les partién el sol,

salién los fieles de medio, ellos cara por cara son,
desi vinién los de mio Cid a los ifantes de Carridn

e llos ifantes de Carrion a los del Campeador,

cada uno d'ellos mientes tiene al so.

Abracan los escudos delant los coragones,

abaxan las langas abueltas con los pendones,
enclinavan las caras sobre los arzones,

batién los cavallos con los espolones,

tembrar querié la tierra dond eran movedores.
Cada uno d'ellos mientes tiene al so,

todos tres por tres ya juntados son,

cuédanse que essora cadran muertos los que estan aderredor.
Pero Vermuez, el que antes rebto,

con Ferrdn Gongdlez de cara se junto,

firiénse en los escudos sin todo pavor.

Ferran Gongalez a Pero Vermtiez el escudol' passo,
prisol' en vazio, en carne nol' tomo,

bien en dos logares el astil le quebro.

Firme estido Pero Vermtuez, por esso no s'encamo,
un colpe regibiera, mas otro firid,

quebrantd la bloca del escudo, apart ge la echd,
passogelo todo, que nada nol' valid,

metidl' la langa por los pechos, que nada nol' valio.
Tres dobles de loriga tenié Fernando, aquéstol' presto,
las dos le desmanchan e la tergera finco,

el belmez con la camisa e con la guarnizon

de dentro en la carne una mano ge la metio,

por la boca afuera la sangrel' salid,

quebrdronle las ¢inchas, ninguna no I'ovo pro,

por la copla del cavallo en tierra lo echd.

Assi lo tenién las yentes que mal ferido es de muert.
El dexo la lanca e al espada metié mano,

quando lo vio Ferran Gongalez, conuvo a Tizdn,
antes que el colpe esperasse dixo, -Vengudo s0.-
Atorgdrongelo los fieles, Pero Vermtiez le dexd.



